
Nafarroako Parlamentuko Mahaiak, 2009ko apirilaren 20an eginiko bilkuran, erabaki zuen Comptos Ganberak Azagrako Udalari buruz egindako fiskalizazio txostena, 2006ko ekitaldikoa, argitara dadila agintzea.

Iruñean, 2009ko apirilaren 20an

Lehendakaria: Elena Torres Miranda

Azagrako Udalari buruzko fiskalizazio txostena, 2006ko ekitaldikoa, Comptos Ganberak egina

Índice

página

3I. Sarrera

II. Helburua
5
III. Norainokoa
6
IV. Iritzia
7
IV.1. Udalaren kontu orokorra
7
IV.2. Legezkotasuna
7
IV.3. 2006ko abenduaren 31ko finantza-egoera.
8
V. Finantza-egoeren orriak
9
V.1. Aurrekontuaren betetze-maila
9
V.2. Aurrekontu-emaitza
12
V.3. Diruzaintza-gerakinaren egoera-orria
12
V.4. Egoeraren balantzea
13
VI. Iruzkinak, ondorioak eta gomendioak
14
VI.1. Alderdi orokorrak
14
VI.2. Langileak
14
VI.3. Gastuak, ondasun arruntetan eta zerbitzuetan
14
VI.4. Inbertsioak
15
VI.5. Transferentzia arruntak
15
VI.6. Diru-sarrerak
15
VI.7. Diruzaintza eta zorpetzea
16
VI.8. Inbentarioa eta ibilgetua
17
VI.9. Hirigintza
17
VI.10. Gomendioen ezarpena
17


I. Sarrera 

Bere jarduera-programari jarraikiz, Comptos Ganberak Azagrako Udalaren 2006ko kontu orokorraren fiskalizazioa egin du.
Cascanteko Udalak 33,2 km2-ko azalera du. 3.793 biztanle ditu eta hauexek dira bertako zifra adierazgarrienak 2006ko abenduaren 31n: 

	
	2006 (eurotan)
	(1)

	Entitatea
	Aitorturiko betebeharrak
	Aitorturiko eskubideak
	Langileak 

	Udala
	2.901.313
	3.165.240
	23


1)
2005eko plantilla organikoko langileak dira; izan ere, 2006an, Azagrako Udalaren plantilla organikoa ez zen ez onetsi ezta NAOn argitaratu ere. 
Udalak ondoko mankomunitateetan hartzen du parte: 

a) Azagra, Andosilla, Cárcar eta San Adriángo Gizarte Zerbitzuen Mankomunitatean. 

b) Goi Erriberako Hondakin Solidoen Mankomunitatean. 

c) Erdialdeko Erriberako Kirol Mankomunitatean. 

Azagrako Udalari aplikatzekoa den araubide juridikoa batez ere honako hauek osatzen dute: 

· Nafarroako Toki Administrazioari buruzko uztailaren 2ko 6/1990 Foru Legea. 

· Nafarroako Toki Ogasunei buruzko 2/1995 Foru Legea. 

· Nafarroako Toki Araubidea Gaurkotzeari buruzko 11/2004 Foru Legea. 

· Toki Araubidearen Oinarriak arautzeko 7/1985 Legea. 

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutua onesten duena.
· 10/1998 Foru Legea eta 6/2006 Foru Legea, kontratu publikoak arautzen dituztenak.
· Dirulaguntzei buruzko 38/2003 Lege Orokorra.
· 35/2002 Foru Legea, Lurraldearen Antolamendu eta Hirigintzari buruzkoa. 

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira. 

· Udalaren exekuzio oinarriak eta gainerako barne araudia. 

Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, eginiko azterlanaren norainokoa; eta, laugarrenean, Kontu Orokorrari, legezkotasunari eta finantza egoerari buruz dugun iritzia. Bosgarren atalean jaso dugu udalak prestaturiko finantzen egoera-orrien laburpen bat, eta, seigarren eta azkenekoan, berriz, erakundearen barne-antolaketa eta –kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloen arabera.
Eskerrak eman nahi dizkiegu udaleko langileei, lan hau egiteko eman diguten laguntzarengatik. 

II. Helburua 

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Azagrako Udalaren 2006ko ekitaldiko kontu orokorraren fiskalizazioa egin dugu. 

Txostenaren helburua da honako hauei buruzko gure iritzia adieraztea: 

a) Fiskalizatutako entitatearen 2006ko ekitaldiko kontu orokorrak fidelki islatzen ote duen, alderdi esanguratsu guztietan, entitatearen egoera ekonomiko eta finantzarioa, bai eta aurrekontuaren likidazioa eta lorturiko emaitzak; halaber, orokorki onartuak diren kontabilitate printzipio eta arauei jarraituz prestatu ote den, eta horiek uniformetasunez aplikatu diren. 

b) Entitateak 2006an izandako jarduerari aplikatzekoa zaion legediaren betetze-maila. 

c) Erakundearen egoera finantzarioa 2006ko abenduaren 31n. 

III. Norainokoa
Comptos Ganberak Azagrako Udalaren kontu orokorraren fiskalizazioa egin du. 

Hona hemen udalak aurkezturiko finantzen egoera-orri nagusiak: 

· Aurrekontuaren betetze-maila, ekitaldiko aurrekontu-emaitza eta udalaren diruzaintza-gerakina, egoera-balantzea eta galeren eta irabazien kontua. 

Udalak aplikaturiko kontabilitate-araubidea jasota dago 272/1998 Foru Dekretuaren bidez onetsitako kontabilitate-instrukzio orokorrean. 

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa. 

Zehazki, aurrekontuen eta finantza egoera-orrien edukia eta koherentzia aztertu dira, bai eta aplikaturiko oinarrizko prozedurak ere; ebaluatu dira, halaber, antolaketa, kontabilitate eta barne kontroleko alderdi nabarmenenak. 

Txostenean jasotzen dira udalaren kudeaketa hobetzeko gure ustez beharrezkoak diren iruzkin eta gomendioak.
IV. Iritzia 

Eginiko lanaren norainokoaren neurrian, Lodosako Udalaren 2006ko ekitaldiko kontu orokorra aztertu dugu. Kontu hori prestatzeko ardura, baita bere edukiarena ere, udalarena da, eta horiei buruzkoak txosten honen V. atalean daude jasota. 

Gure iritzia azaldu aurretik, iruditzen zaigu ohartarazi behar dela, udalaren kudeaketa guztian eragina baitauka, egoera berezi bat dagoela udalaren aurrekontuaren eta kontabilitatearen kudeaketan. 2006an, aurreko ekitaldiko aurrekontua luzatu zen, eta kontabilitatea atzerapen handiz egiten da. Horren ondorioz, jarduera ekonomiko ia guztia gauzatzen da kontabilitatearen eta aurrekontuen arloko inolako kontrolik egin gabe. Hortaz, esan daiteke kontabilitatea mugatzen dela eginiko jarduera a posteriori aurkeztera.
2006an, Azagrako Udalean, hiru pertsona desberdin aritu dira kontu-hartzailetza eginkizunetan, eta hori ez da batere lagungarria izan udalaren jarduera ekonomikoaren kudeaketa eta jarraipen egokirako.
IV.1. Udalaren kontu orokorra 

· Udalaren ondasunen inbentarioa 1998koa da, eta oraindik eguneratu gabe dago; horregatik, egoera-balantzeko ibilgetuaren saldoak ez du oinarri dokumentalik.
· Zenbait gastu-kapitulutan, gainditu egin dira zeuden kredituak; hain zuzen ere, transferentzia arrunten gastu-kapituluan 48.882 eurotan gainditu da kreditua, eta inbertsioenean, berriz, 15.301 eurotan. 

Ondoko lerrokadetan aipaturiko ondorioak alde batera utzita, udalaren 2006ko ekitaldiko kontu orokorrak fidelki islatzen du alderdirik behinenetan gastuen eta diru-sarreren aurrekontuen likidazioa eta abenduaren 31ko ondare-egoera. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz. 

IV.2. Legezkotasuna 

Eginiko lanaren norainokoaren neurrian, esan daiteke udalaren eta bere erakunde autonomoen jarduera ekonomiko eta finantzarioak oro har legezkotasun printzipioa jarraitu duela, salbu eta ez dela aurrekontuaren behar bezalako kontrolik eta kontabilitate-jarraipenik egin, antolamendu eskasa eta barne-kontrol ahula dela kausa.
IV.3. 2006ko abenduaren 31ko finantza-egoera. 

Azagrako Udalak 2006an izan zuen aurrekontua 2005ekoa izan zen, luzatua.
Betetako diru-sarrerek 3.165.260 euro egin zuten, eta gastuek, aldiz, 2.901.313 euro; bi kopuru horien arteko aldea, behin finantzaketa-desbideraketak kenduta, da 130.655 euroko aurrekontu-emaitza doitua.
Jasotako transferentziek, diru-sarrera guztien ehuneko 51 egiten dute: diru-sarrera arrunten ehuneko 39 eta kapitalekoen ehuneko 12. 

Gastuei dagokienez, ehuneko 40 izan da ondasun eta zerbitzu arruntak erosteko, ehuneko 34 langileen ordainsarietarako eta ehuneko 14, berriz, inbertsioetarako.
2006ko abenduaren 31n, zor bizia 1.434.559 eurokoa da.
183.260 euroko aurrezki garbia sortu da, gastu arruntak eta finantza-zama finantzatu ondoren.
2006ko ekitaldi honetan, azken bost urteotan lehenbizikoz, udalak zorpetzeko ahalmena du, horretarako ahalmena ehuneko 9koa baita eta muga ehuneko 16koa delako. 

Hala ere, udalak gastu orokorretarako duen diruzaintzako gerakina negatiboa da; 810.000,68 euro, hain zuzen. Egoera hori konpondu egin beharko litzateke, horretarako Nafarroako Toki Ogasunei buruzko martxoaren 10eko 2/1995 Foru Legeko 230. artikuluan ezarritako neurriak aplikatuz; horrela, gainera, likidezia problemak izan ditzake udalak.
V. Finantza-egoeren orriak
V.1. Aurrekontuaren betetze-maila
Gastuak kapitulu ekonomikoen arabera

	Gastuen kapituluak
	Hasierako aurreikuspena
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketak
	 Ordaindutakoa (%)
	Ordaintzeko

	
	
	
	
	
	
	
	
	

	1
	Langile-gastuak
	1.015.837
	-
	1.015.837
	985.492
	97
	964.955
	34
	20.537

	2
	Ondasunak eta zerbitzuak erostea
	1.143.125
	32.788
	1.175.913
	1.152.498
	98
	704.796
	40
	447.702

	3
	Gastu finatzarioak
	53.450
	-
	53.450
	44.553
	83
	38.300
	2
	6.253

	4
	Transferentzia arruntak
	83.872
	-
	83.872
	132.754
	158
	121.562
	5
	11.192

	6
	Inbertsio errealak
	-
	377.838
	377.838
	393.139
	104
	366.898
	14
	26.241

	7
	Kapital-transferentziak
	-
	-
	-
	-
	-
	-
	-
	-

	8
	Finantza-aktiboen aldaketa
	-
	-
	-
	-
	-
	-
	-
	-

	9
	Finantza-pasiboen aldaketa
	196.031
	-
	196.031
	192.877
	-
	169.424
	7
	23.453

	Gastuak, guztira
	2.492.315
	410.626
	2.902.941
	2.901.313
	100
	2.365.935
	100
	535.378


Diru-sarrerak kapitulu ekonomikoen arabera

Diru-sarreren kapituluak

	
	Hasierako aurreikuspena
	Aldaketak
	Behin betiko aurreikuspenak
	Aitorturiko eskubide garbiak
	Betetakoa (%)
	Kobrantzak
	Kobrantzak  (%)
	Kobratzeko

	
	
	
	
	
	
	
	
	

	1
	Zuzeneko zergak
	686.464
	-
	686.464
	690.406
	101
	626.643
	22
	63.763

	2
	Zeharkako zergak
	200.000
	-
	200.000
	145.794
	73
	134.990
	5
	10.804

	3
	Tasak, prezio publikoak eta beste diru-sarrera batzuk
	473.232
	-
	473.232
	479.690
	101
	458.155
	15
	21.535

	4
	Transferentzia arruntak
	1.083.147
	40.908
	1.124.055
	1.220.847
	109
	1.158.765
	39
	62.082

	5
	Ondarezko diru-sarrerak eta herri-lurren aprob.
	756.028
	-
	756.028
	154.697
	20
	139.888
	5
	14.809

	6
	Inbertsio errealen besterentzea
	165.000
	26.097
	191.097
	102.000
	53
	-
	3
	102.000

	7
	Kapital-transferentziak
	219.742
	226.895
	446.637
	371.826
	83
	371.381
	12
	445

	8
	Aktibo finantzarioak
	-
	-
	-
	-
	-
	-
	-
	-

	9
	Pasibo finantzarioak
	-
	116.726
	116.727
	-
	-
	-
	-
	-

	Diru-sarrerak, guztira
	3.583.613
	410.626
	3.994.240
	3.165.260
	79
	2.889.822
	100
	275.438


V.2. Aurrekontu-emaitza
	
	  2006
	  2005

	Aitorturiko eskubideak 
	3.165.259,63
	3.031.878,14

	(Aitorturiko betebeharrak)
	2.901.313,15
	3.490.460,18

	Aurrekontu-emaitza
	263.946,48
	-458.582,04

	 (Finantzaketaren desbideraketa positiboak)
	133.291,00
	349.818,75

	Finantzaketaren desbideraketa metatu negatiboa
	0,00
	0,00

	Diruzaintzako gerakinarekin finantzaturiko kredituak
	0,00
	0,00

	Aurreko ekitaldiko gastu orokorretarako diruzaintzako gerakinarekin finantzaturiko betebeharrak 
	0,00
	0,00

	Aurrekontu-emaitza doitua
	130.655,48
	-808.400,79


V.3. Diruzaintza-gerakinaren egoera-orria
	Kontzeptua
	  2006
	    2005

	Diru-sarreren aurrekontua: ekitaldiko aurrekontua
	275.437,37
	252.844,96

	Diru-sarreren aurrekontua: itxitako ekitaldiak
	445.534,42
	382.140,02

	Aurrekontuz kanpoko diru-sarrerak
	568.713,91
	44.607,28

	Ordainketen itzulketak
	0,00
	

	(Dirubilketa zaileko eskubideak)
	-410.849,95
	-353.646,65

	(Aplikatzeko dauden diru-sarrerak)
	-1.269,27
	-0,88

	Kobratzeko dauden eskubideak
	1.288.416,43
	325.944,73

	Gastuen aurrekontua: ekitaldiko aurrekontua
	535.378,49
	976.797,89

	Gastuen aurrekontua: itxitako ekitaldiak
	384.467,61
	250.064,73

	Diru-sarreren itzulketak
	90,00
	0,00

	(Aplikatzeko dauden gastuak)
	
	

	Aurrekontuz kanpoko gastuak
	1.551.999,83
	94.406,98

	Ordaintzeko dauden betebeharrak.
	2.471.935,93
	1.321.269,60

	Diruzaintzako funts likidoak
	784.368,77
	-65.901,86

	Finantziazio-desbideraketa metatu negatiboak
	0,00
	26.684,16

	Diruzaintza-gerakina, orotara
	-810.000,68
	-1.034.542,57

	Diruzaintza-gerakina, baliabide atxikiak direla-eta
	
	

	Gastu orokorretarako diruzaintza-gerakina
	-810.000,68
	-1.034.542,57


V.4. Egoeraren balantzea
AKTIBOA
	Izena
	    2006
	   2005

	
	
	

	1. Ibilgetu materiala
	5.581.468,43
	5.321.654,74

	2. Ibilgetu ez-materiala
	27.329,22
	27.329,22

	3. Erabilera orokorrerako azpiegiturak eta ondasunak
	1.691.322,56
	1.659.996,97

	4. Herri ondasunak
	738.889,12
	738.889,12

	5. Finantza-ibilgetua
	0,00
	0,00

	A) IBILGETUA
	8.039.009,33
	7.747.870,05

	7. Izakinak
	0,00
	0,00

	8. Zordunak
	1.300.168,71
	688.498,50

	9. Finantza-kontuak
	784.368,77
	-65.901,86

	10. Egoera iragankorrak, aldizkatzearen ondoriozko doitzeak.
	0,00
	0,00

	11. Aplikatzeko dagoen emaitza
	-4.394.276,98
	-4.201.092,80

	C ZIRKULATZAILEA
	-2.309.739,50
	-3.578.496,16

	AKTIBOA, GUZTIRA
	5.729.269,83
	4.169.373,89


PASIBOA
	Izena
	    2006
	   2005

	
	
	

	1. Ondarea eta erreserbak
	4.219.442,64
	4.026.258,46

	2. Ekitaldiko emaitza ekonomikoa (etekina)
	429.197,61
	193.183,07

	3. Kapital-dirulaguntzak
	1.556.596,04
	1.193.999,69

	A FUNTS BEREKIAK
	6.205.236,29
	5.413.441,22

	4. Jasotako prestamenak, maileguak, fidantzak eta gordailuak
	1.434.558,93
	1.627.435,59

	C EPE LUZEKO HARTZEKODUNAK
	1.434.558,93
	1.627.435,59

	5. Itxitako aurrekontuetako hartzekodunak eta aurrekontuez kanpokoak
	2.482.482,31
	1.329.588,99

	6. Aplikatzeko dauden kontusailak eta aldizkatzeak eragindako doitzeak
	1.269,27
	0,88

	D EPE LABURREKO HARTZEKODUNAK
	2.483.751,58
	1.329.589,87

	PASIBOA, GUZTIRA
	10.123.546,80
	8.370.466,68


VI. Iruzkinak, ondorioak eta gomendioak 

Jarraian azaltzen dira, kudeaketa-arlo garrantzitsuenetako bakoitzerako, gure aburuz udalak bete behar dituen gomendio nagusiak, bere antolaketa-sistemak, prozedurak, kontabilitatea eta barne-kontrola hobetzeko.
VI.1. Alderdi orokorrak 

· Berriro diogu: hobetu egin beharko lirateke kontabilitatearen prozedurak, barne-kontrola eta jarraipena.
· Aurrekontua eta horren likidazioa epean prestatu eta onetsi beharko lirateke, halako moduz non kudeaketarako baliagarria izango litzatekeen. 
· Kontu orokorra legez ezarritako epean onetsi beharko litzateke.
· Kontabilitatea eguneratua eraman beharko litzateke, halako moduz non kudeaketarako baliagarria izanen litzatekeen eta, era berean, lagungarria gertatuko litzatekeen erabakiak hartzeko eta aurrekontuaren betetzea kontrolatzeko.
· Gastu guztiek, salbuespenik gabe, izan behar dute, egin aurretik, kasuan kasuko baimena, eta baimena emateko beharrezkoa izanen da behar adina aurrekontu-kreditu egotea. 
· Aitorturiko betebeharrak eta eskubideak sortzapenaren printzipioaren arabera erregistratu beharko lirateke, eta haien izaeraren arabera.
VI.2. Langileak 

Langile-gastuak 985.492 eurokoak dira: udalaren gastu guztien ehuneko 34.
2006rako plantilla organikoa ez da ez onetsi, ez argitaratu.
Beraz, gure gomendioa da: 

· Araudiak ezarritako datetan onestea eta argitaratzea plantilla organikoa. 
· Langile-espedienteetan, eguneratuta edukitzea familia-egoerari buruzko zinpeko aitorpenak. 
VI.3. Gastuak, ondasun arruntetan eta zerbitzuetan 

Gastu arruntak 1.152.498 euro egiten dute. Udalaren gastu guztien ehuneko 40 da hori.
Hona gure gomendioak: 
· Zerbitzuak emateko kontratuetan, isilbidezko luzapenik ez egitea baldin eta Kontratuei buruzko Foru Legean laguntza-kontratuetarako ezarritako sei urteko gehieneko epea gainditzen bada. 
· Behar diren aurrekontu-aldaketak egitea aitorturiko betebeharrak behin betiko aurrekontuetara egokitzeko. 
· Indarrean diren kontratuen kontrol gaurkotua izatea.
VI.4. Inbertsioak 

Hurrengo obraren kontratazio-espedientea aztertu da; obraren onarpen-akta 2006koa da, nahiz eta izapideak 2004an hasi ziren.
	
	
	
	(euroak, milakotan)

	Espedientea 
	Prozedura/adjudikatzeko modua
	Adjudikazioaren zenbatekoa
	Aitorturiko betebeharrak

	Udal bulegoak 
	Irekia, lehiaketa  
	437
	336

	Total 
	
	
	336


Espedientea berrikusita, ondorioa da, oro har, araudia errespetatu dela.
VI.5. Transferentzia arruntak 

2006ko ekitaldian zehar, udalak onetsi zuen, osoko bilkuran, dirulaguntzak ematea zenbait talderi eta elkarteri, baina ez dago diruz lagundutako gastuei buruzko ziurtagiririk. Nafarroako Foru Komunitateak Administrazioarekiko auzi-errekurtsoa jarri zuen osoko bilkuraren erabaki horren aurka; ebatzi da udalaren erabaki hori ez zela zuzenbidearen araberakoa izan.
Udalak epaia bete du, epaian bertan ezarritako moduan.
Hona gure gomendioa: 

· Transferentzia arruntak egiteko eta justifikatzeko, betetzea udal ordenantzak ezarritako baldintzak. 
VI.6. Diru-sarrerak 

· Ordenantza fiskalak onestea aplikatu behar direneko ekitaldiaren hasiera baino lehenago.
· Eraikuntzen, instalazioen eta obren gaineko zergaren (EIOZ) behin betiko likidazioa egitean, oinarri hartzea zein izan den eraikuntzaren, instalazioaren edo obraren benetako kostua.
· Tasa eta prezio publikoekin ordaintzen diren kostuei buruzko azterketak egitea.
· Agentzia Exekutiboarekin kontratu eguneratua izatea, eta isilbidezko luzapenak saihestea baldin eta legedian ezarritako epeak gainditzen badituzte.
· Agentzia Exekutiboari berankorren saldoak igortzea ordenantza fiskaletan ezarritako epeetan, eta, horrela, kobrantzen kudeaketa hobea bultzatzea.
 VI.7. Diruzaintza eta zorpetzea
2006ko ekitaldian, diruzaintzako mailegu bat hitzartu zen, 800.000 eurokoa. Kontu-hartzailetzak, aldez aurretik, ohartarazi zuen horrela gainditu egingo zirela legediak ezarritako mugak; arrazoi hori oinarri, Administrazioarekiko auzien jurisdikzioak ebatzi zuen mailegu hori ez zela zuzenbidearen araberakoa.

Azagrako Udalak eta San Adriángo Udalak banku-kontu bat dute uren araztegiko gastuak kudeatzeko. Azagrako Udalak, bere kontabilitatean erregistratuta agertzen denez, 2.425,37 euroko ekarpena egin zuen banku-kontu horretara 2000. urtean. Kontu horrek 2006ko abenduaren 31n zuen saldoa zen 13.315,27 eurokoa, eta ez dago saldo hori justifikatzeko nahikoa agiri.
Udalak Viviendas de Navarra SA-k emaniko bi mailegu ditu erregistratuta; mailegu horien zor biziak 25.620,34 euro egiten du, baina horren zehaztasuna ezin izan da egiaztatu, ez baitago hori justifikatzen duen agiririk. Udalak, dagoeneko, eskatu du.
· Errespetatzea diruzaintzako operazioak hitzartzeari buruzko legedia.
· Funtsen xedapena baterako sinadurarekin egitea; bi sinadurarekin, gutxienez.
· Viviendas de Navarra SA-k eman zituen bi maileguen euskarri den dokumentazioa osatzea; mailegu horiek erregistratua duten zor bizia 25.620,34 eurokoa da guztira.
· San Adriángo Udalarekin batera duen banku-kontua argitzea, eta, behar izanez gero, titular izateari uztea, kontuaren kudeaketa San Adriángo Udalak egiten baitu.
VI.8. Inbentarioa eta ibilgetua
· Udal ondasunak –jabari publikokoak, ondarekoak eta herri ondasunak– eskrituretan jaso eta erregistratzeko prozesua osatzea.
· 1990eko udal inbentarioa gaurkotzea eta onestea, eta altak eta bajak kontrolatzeko eta jarraitzeko sistema bat ezartzea, hura etengabe gaurkotzea eta kontabilitateko ibilgetuarekin lotuta egotea erraztuko duena. 
VI.9. Hirigintza 

Azagrako Udalaren Udal Planaren behin betiko onespena NAOn 2007ko martxoan argitaratu zen; hasierako onespena 1998ko urtarrilean argitaratu zen.
Plan hori tramitatzen ari zela, Lurraldearen Antolamendu eta Hirigintzari buruzko abenduaren 20ko 35/2002 Foru Legea onetsi zen. 

Horiek horrela, hona hemen gure gomendioak:  

· Udal plana egokitzea, oraindik egokitzapenik egin behar izanez gero, Lurraldearen Antolamendu eta Hirigintzari buruzko Foru Legeak ezarritakora. 
· Lurzoruaren Udal Ondarea eratzea eta kudeatzea udalaren gainerako ondasunetatik bereizirik, sarrerak eta irteerak erregistratuz, bai lursailenak bai eskudiruarenak, eta indarreko araudian ezarritako xedeetarako erabili direla frogatzea.
VI.10. Gomendioen ezarpena
Txosten hau idazketa-fasean zegoela, udala honako gomendio hauek aplikatzen hasi da:
· Agentzia Exekutiboarekin kontratu berri bat egin da.
· Viviendas de Navarra SA-k emaniko maileguen dokumentazioa osatzeko saioa egiten ari da.
· San Adriángo Udalarekin hitz egin da eta bankuari eskatu zaio dokumentazioa bi udalek batera duten banku-kontua argitze aldera.
Txosten hau eman da araudi indardunak ezarritako izapide guztiak bete ondoren.
 Iruñean, 2009ko apirilaren 2an.
Lehendakaria: Luis Muñoz Garde

